
SCHANTERCHER
Kléck

De Schantjen an der Kléck kénnt méi séier viru wéi geplangt. Nach virum Kollektiv-
congé am Dezember wéerten, wann d’Meteo et erlaabt, schonn zwee Dréttel vum
Schwaarzbelag geluecht sinn. Duerno da kann de leschten Dréttel vun den Infra-
strukturaarbechten an Ugréff geholl ginn.

Padel-Terrain

Padel ass eng Méschung téscht Tennis a Squash, liicht ze Iéieren a mat groussem
Spaassfakteur. Am Fréijoer 2026 wéert och Dikrich seng 1. Padel-Anlag kréien.
Nieft de 4 Tennisterrainen an der rue Merten gouf schonn d’Fundament fir déi
zwee 20 x 10 Meter grouss Felder gebaut. Den Ament gétt de Pavé vum Wee
ronderém ugeluecht a bis d’Fréijoer dat anert Joer sollen och d'Glas- an Drotwann
ronderém faerdeg sinn.

Tribiin Fusshallsterrain

Beim syntheetesche Fussballsterrain iwwerdeems gétt eng iwwerdaachten Tribin
gebaut fir dass d’Elteren sech énner Dag stelle kénne wann hir Kanner um Fuss-
balltraining sinn oder Matcher spillen. Bei désem Schantje sinn d’Gros ceuvren
an de Pavé ewell faerdeg an och d’Sétzer goufe scho geliwwert. De metallenen
Iwwerdaach soll Ufank Dezember virum Kollektivcongé installéiert ginn.

Véloswee

Vum 1. Dezember 2025 bis de Juni 2026 gétt de Véloswee bei der Sauer vun
der stole Bréck bis Ficellesbréck op der Sait vum Camping komplett gespaart.
Ursaach heifir ass e Schantje vum Ofwaassersyndikat SIDEN, deen hei en neie
Kanal baut. De Vélostraffic op der Plaz gétt iwwer den nationale Véloswee an der
rue Merten deviéiert.

GEMENGEPROJETEN

Fair Fashion

Am Kader vun enger Nordstad-Kooperatioun wéert och d’Gemeng Dikrich en
neie Kleederlook kréien, deen net némme schéin ass, mee och fair hiergestallt
gouf, also am Aklang mat de Ménscherechter an der Natur. Déi ganz Gemeng,
all d’Mataarbechter an och all d’Politiker, kréien e puer T-Shirte mat der Opschréft
Ville de Diekirch, Nordstad a Fairtrade iwwerreecht, déi si bei allen offiziellen
Optrétter sollen undoen. Natierlech némmen esou wait wéi d’Etikett et erlaabt.
Donieft gétt et och Sweatshirten am selwechte Look fir all déi di vill am Optrag vun
der Gemeng am Asaz sinn.

FESTER & EVENTER

Wanter-Nocturne

De 5. Dezember invitéieren di Dikricher Geschéftsleit zesumme mat der Gemeng
vu méttes 16 Auer bis owes um 20 Auer op eng 1. Wanter-Nocturne ausserhalb
vum Chréschtmaart. Opgepasst! Téscht 17 an 19 Auer kénnt och de Kleesche
laanscht, mat Boxeméannercher am Gepéck. ( All d’'Detailer fannt Dir op der Kaart,
déi um Newsletter drunhdnkt.)

Chréstmaart

Vum 19. bis den 21. Dezember dann ass erém Zait fir de Chréschtmaart, deen
sech déi Kéier vun der Liberatiounsplaz bis an d’Antoniusstrooss an iwwert
d’Bech-Plaz bis hannert déi Al Kierch erstreckt. Ganz nei ass déi Kéier och e
klengen Handwierkermaart an der Aler-St.Laurentiuskierch. Offiziellen Optakt ass
den 19. Dezember um 17:30 mat engem Afterwork op der Liberatiounsplaz. Wéi
schonn d’lescht Joer wéaert d’Gemeng hei op de Patt invitéieren. All Detailer hei-
zou kritt dir nach heemgeschéckt.

KLIMANEWS
Klimapakt Audit

Am Kader vum Klimapakt huet sech d’Gemeng Dikrich am Oktober engem
externen Audit &nnerzunn. Enner der Leedung vum Klimateam huet d’Gemeng
dobai 61,6% vun den erfuerderte Moossnamen a Saache Klimaschutz an Energie-
spueren émgesat. Trotz méi strenge Bewaertungscritéré konnt eng Steigung vu
bal 5% am Verglach zum Audit vun 2022 erreecht ginn. Domat huet d’Gemeng
op en neits d’Zertifikatiounsstuf vu 50% erreecht a kritt weiderhi staatlech Sub-
ventioune vu 25 Euro pro Awunner am Joer, Geld dat soll zousatzlech an de
Klimaschutz investéiert ginn. Fir den nachsten Audit an 3 Joer strieft d’Klimateam
déi nachst Zertifizéierungsstuf vu 65% un, woumat dat am ,Leitbild Klimaschutz*
definéiert Zil fir 2030 fréizéiteg géif erreecht ginn.

